
        I mí Mheán Fómhair 2016, ghlac an tAire páirt i bpróiseas comhairliúcháin foirmiúil inar tugadh cuireadh do dhaoine agus eagraíochtaí leasmhara a dtuairimí a chur isteach go foirmiúil ar an gcaoi ar chóir dul ar aghaidh le rialáil reachtúil na gcomhairleoirí agus na síciteiripeoirí. Fuarthas 80 aighneacht san iomlán faoin dáta deiridh, an 30 Samhain 2016.

    




    
        Tar éis breithniú a dhéanamh ar chomhairliúchán an Aire Harris leis an gComhairle um Ghairmithe Sláinte agus Cúraim Shóisialaigh (CORU) agus leis an bpróiseas comhairliúcháin phoiblí tá sé i gceist ag an Aire anois dul ar aghaidh chun dhá ghairm a ainmniú faoin Acht um Ghairmithe Sláinte agus Cúraim Shóisialaigh 2005, is iad sin gairm an comhairleora agus an tíciteiripeora, a bhfuil clár dá chuir féin acu, le bheith curtha faoi aon bhord cláraithe amháin.

    




    
        Cuirfidh oifigigh na Roinne tús le hobair a luaithe is indéanta ar na socruithe reachtacha agus riaracháin a theastaíonn chun na gairmeacha faoi Acht 2005 a ainmniú, an bord clárúcháin a bhunú agus socrú a dhéanamh chun a 13 chomhalta boird a cheapadh (le hearcú tríd an tSeirbhís um Cheapacháin Phoiblí) de réir fhorálacha an Achta. Nuair a cheapfar é, tabharfaidh an bord clárúcháin breithniú breise ar roinnt saincheisteanna lárnacha a bhaineann le rialáil na ngairmeacha agus cuirfidh sé comhairle ar an Aire agus ar an gComhairle dá réir. Féadfaidh boird chlárúcháin a bunaíodh faoin Acht um Ghairmithe Sláinte agus Cúraim Shóisialaigh 2005 fochoistí a cheapadh (a bhféadfadh comhaltaí nach boird iad a áireamh) nó sainchomhairle a lorg chun cabhrú lena chuid oibre.

